
Pulau Besar dapat bekalan elektr|k

» Projek pertama
salur merentasi
laut, usaha
kerajaan negeri
majukan kawasan

Oleh Badrul Hizar Ab Jabar
= Melaka Tengah

rojek pemasangan menara

Pkabel elektrik merentasi pera-

iran Selat Melaka dari negeri

ini yang bernilai RM32.4 juta dijang-
ka siap pada Ogos 2015.

Penghantaran bekalan elektrik

ke Pulau Besar merentasi laut sejauh

4.5 kilometer dari Pantai Siring,

Jasin, dekat sini, itu adalah usaha
sama antara kerajaan negeri dan
Tenaga Nasional Berhad (TNB).
Ketua Menteri Melaka, Datuk
Seri Idris Haron, berkata projek
terbabit akan dilaksanakan pada
bulan depan selepas kerajaan ne-
geri menandatangani
memorandum perse-
fahaman (MoU) de-
ngan TNB dalam tem-
poh terdekat.
“Projek yang men-
jadi daya tarikan di
Melaka ini meng-
gunakan kaedah sesa-
lur atas voltan tinggi
33 kilovolt (kV) yang
disambungkan mela-
lui 12 menara peng-
hantaran.

Rozimi (dua dari kirl) menyampaikan cenderahati kepada Idris selepas
mesyuarat Projek Talian Atas Penghantaran Dari Sistem Suis Utama Pantai
Siring ke SSU Pulau Besar di Hotel Equatorial, Banda Hilir, Melaka.

Dilengkapi

lampu LED

“Menara yang diba-

ngunkan ini akan di-

lengkapi lampu LED dan apabila
siap kelak, ia berupaya menyalurkan
tenaga elektrik sehingga 3,953 kilo-
watt (kW),” katanya.

Beliau berkata demikian selepas
mendengar taklimat projek talian
atas penghantaran dari Stesen Suis
Utama (SSU) Pantai Siring ke SSU
Pulau Besar, di sini, petang sema-
lam.

Hadir sama, EXCO Kerja Ravya,
Kemudahan Awam, Pengangkutan
dan Pemulihan Projek negeri, Datuk
Ghafaar Atan dan Naib Presiden
{(Penghantaran) TNB, Datuk Rozimi
Remeli. ’

Pelbagai
perancangan

Keputusan kerajaan
negeri membekalkan
tenaga elektrik ke
Pulau Besar itu antara
lain bertujuan mema-
jukan lagi kawasan
itu menerusi pelbagai
perancangan yang
dibuat sebelum ini.
Semua 12 menara

yang dipasang meren-
tasi Selat Melaka itu
berketinggian 60 me-
ter dengan jarak setiap
satu sepanjang 380
meter.

Sementara itu, Rozimi berkata,
projek berkenaan adalah satu pe-
ngalaman baru kepada TNB sekali
gus membuktikan Malaysia maju
setapak lagi dalam sektor pembeka-
lan tenaga.

“Melaka menjadi negeri pertama
di negara ini menyalurkan bekalan
elektrik menerusi menara merenta-
si laut,” katanya.

Melaka menjadi
negeri pertama
di negara ini
menyalurkan
bekalan elektrik
menerusi menara
merentasi laut”

Rozimi Remeli,
Naib Presiden
(Penghantaran) TNB

